
ՀԻՄՆԱՎՈՐՈՒՄ

ՀՀ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՐՏԻ 2-Ի N 269-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը) 

Միջոցառման գլխավոր նպատակը ՀՀ կառավարության 2023 թվականի մարտի 2-ի N                269-Ն որոշման մեջ ժամկետների փոփոխության, բողոքարկման հանձնաժողովի անդամների կազմավորման  և այդ գործընթացը Գնահատման և թեստավորման կենտրոնին  (այսուհետ՝ ԳԹԿ-ին) վերապահելն է։ 
Վերը նշվածը պայմանավորված է  2023 թվականին միջոցառման գործարկման ընթացքում առաջացած խնդիրներով։

2. Կարգավորման հարաբերությունների ներկա վիճակը և առկա խնդիրները․
     Բարձրագույն ուսումնական հաստատություններին բողոքարման գործընթացը վերապահելը խնդրահարույց էր, քանի որ ծրագիրը  1-ին անգամ գործարկելու ընթացքում 2023 թվականին ի հայտ են եկել կողմնակալ մոտեցումների մասին տեղեկություններ, որը ստվերում է կամավոր ատեստավորման գործընթացի հեղինակությունը և նվազեցնում է  շահառուների մոտիվացիան, ուստի ԳԹԿ-ի կողմից բողոքարկումն իրականացնելը ավելի նպատակահարմար է։ Հարկ ենք համարում ընդգծել, որ հանրակրթության ոլորտում ևս բողոքարկման գործընթացը հանձնարարված է ԳԹԿ-ին։
Միաժամանակ 2023 թվականին միջոցառման գործարկման ընթացքում առաջացած խնդիրներով պայմանավորված անհրաժեշտություն է առաջացել վերանայել նաև  գործող կարգով սահմանված ժամկետները։
Հաշվի առնելով վերը նշված հանգամանքը և հավասար ու միասնական մոտեցում ցուցաբերելու նպատակով առաջարկում ենք Կարգում կատարել համապատասխան փոփոխություններն ու լրացումները։  

3․ Առկա խնդիրների առաջարկվող լուծումները․
Նախագծով առաջարկվող փոփոխություններով հնարավոր կլինի նպաստել համակարգի գործառնության և միջոցառման  կառավարման մեխանիզմների արդյունավետության բարձրացմանը։ 

4․ Կարգավորման առարկան
ՀՀ կառավարության 2023 թվականի մարտի 2-ի N 269-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ  կկարգավորվի միջոցառման գործարկման ընթացքում առաջացած խնդիրները, պայմաններ կստեղծվի   միջոցառման  կառավարման մեխանիզմների համար։


5․ Իրավական ակտի կիրառման դեպքում ակնկալվող արդյունքը

Առաջարկվող  փոփոխություններն ու  լրացումները նշված ուղղություններով թույլ կտան մեծացնելու համակարգի գործառնության արդյունավետությունը, միջոցառման  կառավարման մեխանիզմները։

6. Կապը ռազմավարական փաստաթղթերի հետ․

   Սույն կարգով սահմանված գործընթացի իրականացումը բխում է ՀՀ կառավարության 2021 օգոստոսի 18-ի թիվ 1363-Ա  որոշմամբ  հաստատված  ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  1-ին և  2-րդ պարբերություններից՝ «Կառավարության համար գերակա խնդիր է կրթության և գիտության զարգացումը, ինչի շնորհիվ է միայն հնարավոր հասնել կայուն ու ներառական զարգացման ու համընդհանուր բարեկեցության: Մարդկանց  գիտելիքների և հմտությունների ուղղությամբ ներդրումները երկրի զարգացման գրավականն են: Կրթության ոլորտում նախատեսվող աշխատանքները միտված են լինելու քաղաքակիրթ, ստեղծագործ, նախաձեռնող, կարողունակ, մրցունակ և ապագան իր սեփական երկրում պատկերացնող քաղաքացու ձևավորմանը: Ոլորտի զարգացումը սերտորեն կապակցվելու է պետության զարգացման ռազմավարությանը և գերակայություններին: Կրթության բոլոր մակարդակների համար առանցքային են լինելու ներառական կրթական միջավայրի ստեղծումը, կրթության բովանդակության և կրթական ծրագրերի արդիականացումը:   
  Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն, որի հիմնաքարը մինչև 2026 թվականը հանրակրթության նոր չափորոշիչների ամբողջական ներդնումն է հանրապետության բոլոր դպրոցների բոլոր դասարաններում՝ ապահովելով դպրոցական արդիական ու հագեցված ենթակառուցվածքի, ներառական ու զարգացնող միջավայրի, կրթական որակյալ բովանդակության, բարձրորակ ուսուցչական համակազմի և դպրոցների թափանցիկ ու արդյունավետ կառավարման ամբողջություն։» 
Միջոցառման անհրաժեշտությունը բխում է նաև  «Հայաստանի Հանրապետության կրթության մինչև 2030 թվականը զարգացման պետական ծրագրից» բխող գործողությունների ծրագրի 1-ին գլխի 72-րդ կետից․ Կրթության համակարգի իրավական ակտերում, ոլորտին առնչվող փաստաթղթերում առկա է կիրառվող եզրույթների խառնաշփոթ: Նույն եզրույթը տարբեր ենթահամակարգերում օգտագործվում է տարբեր իմաստներով, կան ոչ հստակ թարգմանություններ: Անհրաժեշտ են աշխատանքներ կրթական համակարգի եզրույթների հստակեցման ուղղությամբ: Ամբողջական վերանայման կարիք ունի «Կրթության մասին» օրենքը՝ կրթական ամբողջական օրենսգրքի մշակման տրամաբանությամբ։
    Անհրաժեշտությունը բխում է նաև «2050 ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ» ծրագրի «ՄԻՆՉԵՎ 2030 ԹՎԱԿԱՆԻ ՄԵԳԱՆՊԱՏԱԿՆԵՐԻ»   ԳՈՐԾՈՂՈՒԹՅՈՒՆՆԵՐԻ «1. ԿԻՐԹ ԵՎ ԿԱՐՈՂՈՒՆԱԿ ՔԱՂԱՔԱՑԻ, ԺՈՂՈՎՈՒՐԴ» համար 1 մեգանպատակի թիրախային արդյունքի ցուցանիշի ապահովման պահանջներից, այն է՝ «Գիտելիքի, մշակույթի, գիտակցության, հմտությունների համատարած, ներառական, նորարարական և հանրամատչելի զարգացման և յուրացման միջոցով ունենանք քաղաքակիրթ, ստեղծագործ, նախաձեռնող, կարողունակ ու մրցունակ քաղաքացի, ում համար իրավունքների իրացումը նույնքան կարևոր է, որքան պարտականությունների ու պարտավորությունների կատարումը, ով առաջին հերթին իրեն է համարում սեփական բարեկեցության և առողջության պատասխանատուն»:   
    Օրենսդրական հիմք է հանդիսանում «Կրթության մասին» ՀՀ օրենքի 36-րդ հոդվածի                  6․3-րդ  կետի պահանջը, այն  է՝  կրթության բնագավառում` Հայաստանի Հանրապետության կառավարության իրավասությունն է սահմանել   պետական կամ համայնքային կազմակերպությունների արտադպրոցական ծրագրեր իրականացնող մանկավարժական աշխատողների կամավոր ատեստավորման և Հայաստանի Հանրապետության պետական բյուջեից լրավճարի տրամադրումը։

7․Իրավական ակտի մշակման գործընթացում ներգրավված ինստիտուտները, անձինք.

    ՀՀ կրթության, գիտության, մշակույթի և սպորտի նախարարություն:


ՏԵՂԵԿԱՆՔ

«ՀՀ կառավարության 2023 թվականի մարտի 2-ի N 269-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման արդյունքում այլ նորմատիվ իրավական ակտերում  փոփոխություններ կատարելու անհրաժեշտություն չի առաջանա:

